
Cefnogi cynnydd disgyblion: dadansoddiad manwl o ddatblygiad cyfannol un plentyn 

gan gyfiawnhau’r camau dysgu nesaf. 

 
Cyflwyniad 
 
Prif ffocws yr aseiniad hwn yw dadansoddi datblygiad cyfannol un dysgwr gan ddefnyddio 

data a gasglwyd yn ystod fy mhrofiad addysgu proffesiynol.  

Yng nghyd-destun hyn, dadansoddir data a gasglwyd o’r dysgwr targed a adlewyrchir ar farn 

gyfannol am ddysgu megis model ASK Nottingham (2013). Canolbwyntiaf yn benodol ar 

gamau dysgu nesaf i’r dysgwr a thrafodir cyfyngiadau posibl a safbwyntiau amgen. 

Cynhaliwyd yr ymchwil mewn ysgol fawr ym mhentref yn Ne Cymru sydd â chyfanswm o 

443 o blant rhwng tair ac un ar ddeg mlwydd oed ar y gofrestr (ESTYN, 2016). Daw 2% o 

ddisgyblion yr ysgol o gartrefi lle y siaredir y Gymreig ac ychydig iawn o ddisgyblion yr 

ysgol sydd â’r Saesneg yn iaith ychwanegol iddynt (ESTYN, 2016). 

 

Arsylwais ar ddysgwr saith mlwydd oed ym mlwyddyn tri am gyfnod o bedwar wythnos. 

Dewiswyd y dysgwr targed hwn gan ei fod yn ddisgybl sydd yn serennu ym mhob maes 

dysgu, fodd bynnag, maent yn ddysgwr dihyder iawn.  

Yn unol â chanllaw BERA (2018), fe fydd yr ysgol dan sylw a’r dysgwr a arsylwir yn aros yn 

anhysbys (BERA, 2018), cyfeirir at y dysgwr o fewn yr aseiniad fel dysgwr targed. 

 

Casglu Data 

Adnabyddir pwysigrwydd sicrhau cyfrinachedd llwyr a chydymffurfir â chanllaw BERA 

(2018) drwy ymatal rhag rhannu unrhyw ddata a gasglwyd tu allan i’r brifysgol. Yn ogystal, 

cydymffurfir a chanllaw foesegol y brifysgol drwy sicrhau caniatâd ysgrifenedig cyn cynnal 

yr ymchwil (Gweler Atodiad 1).  



Yn dilyn adolygiad manwl o lenyddiaeth ynghylch casglu data, penderfynwyd defnyddio 

arsylwadau, samplau o waith arnodedig a chofnodion COG fel y dulliau ymchwil ar gyfer yr 

aseiniad hwn.  

Canfuwyd y dull o arsylwi yn effeithiol oherwydd roedd cynnal arsylwadau rheolaidd wedi 

fy ngalluogi i greu trosolwg o’r dysgwr ac wedi fy nghaniatáu i ddod i adnabod y dysgwr 

targed yn weddol dda.  Ategir hyn gan y DCSF (2009) sy’n nodi bod arsylwi yn rhan annatod 

o ryngweithiadau proffesiynol â phlant ac yn cynnig manteision i ymarferwyr, rhieni a phlant. 

Dywed y DCSF (2009) maent yn ffordd gadarnhaol o ymateb i anghenion pob plentyn, nid 

yn unig y rhai sy'n profi anawsterau ac yn allweddol i addysgu a dysgu effeithiol. 

Cred Pugh (2001) bod cynnal arsylwadau yn hanfodol er mwyn sefydlu cynnydd dysgwr a 

wnaed eisoes ac i allu archwilio’r dyfodol. At hyn, nodir Pugh (2001) bod arsylwi yn ddull 

effeithiol er mwyn egluro lefelau perfformiad a sgiliau presennol disgybl a'u meistroli. Mae 

arsylwi effeithiol yn llywio arfer yn fawr ac, yn y pen draw, yn helpu'r dysgwr, gan sicrhau 

bod y cynlluniau a'r ymyriadau sy'n dilyn wedi eu llywio drwy archwiliad o ystod o 

wybodaeth yn ymwneud â lefelau perfformiad presennol y plentyn ac ystyried yr holl 

ffactorau a allai cymhlethu neu wella cynnydd yn y dyfodol. 

Yn ogystal, defnyddiwyd dull ysgrifenedig i asesu rhyngweithiau’r dysgwr targed gyda’i 

chyfoedion. Cred Pugh (2001) fod y dull yma o gofnodi data yn effeithiol gan ei fod yn 

ffordd agored o gofnodi arsylwadau ac yn gallu darparu nifer helaeth o wybodaeth eang. At 

hyn, mae’r dull yn darparu portread o blentyn ac yn darparu gwybodaeth fanwl am 

weithgaredd plentyn dros gyfnod parhaus. Fodd bynnag, dangosir ymchwil, gall y ffordd hon 

o gofnodi gwybodaeth bod yn oddrychol, gan ei fod yn amhosibl cofnodi popeth y mae 

plentyn yn ei wneud a'i ddweud wrth arsylwi arnynt. Ategir hyn gan fy nghanfyddiadau o 

gynnal arsylwadau fel dull ymchwil. Gwelir wrth arsylwi fod yn anodd cofnodi pob arsylwad 

defnyddiol yn fanwl ac roedd yn hawdd colli amseroedd allweddol. 



Yn ychwanegol, casglwyd samplau o waith mathemateg a thema y dysgwr targed. Roedd y 

dull yma o gasglu data yn anodd gan fod yr ysgol yn ffrydio ar gyfer gwersi Mathemateg, 

Saesneg a Chymraeg ac o ganlyniad nid oedd yn bosib casglu gwaith neu arsylwadau ar gyfer 

y dysgwr targed yn y dosbarthiadau lle nad oeddwn yn ei dysgu hi. Drwy gasglu samplau o'i 

gwaith, gwelwyd pa lefel yr oedd y disgybl targed yn gweithio arni a pha feysydd yr oedd 

angen iddi ei gwella. Fodd bynnag, roedd yn anodd seilio fy nyfarniadau gan ddefnyddio 

samplau o waith gan mai ychydig iawn o waith a wnaethom mewn llyfrau gwaith ac yn aml 

roedd y dysgwr targed yn ffrydio neu yn absennol.  

Yn ogystal, dadansoddwyd cofnodion COG a nodiadau dysgu’r dysgwr targed er mwyn asesu 

lefel presennol y dysgwr ac i weld pa feysydd yr oedd angen ei gwella. Roedd y dull hwn o 

gasglu data yn effeithiol gan fod y data eisoes ar gael, fodd bynnag, nid oedd nodiadau ar 

gael ar gyfer pob gwers ac yn aml roedd y nodiadau yn fras. 

Dadansoddi’r Dysgwr 

Arsylwais ar ddysgwr saith mlwydd oed ym mlwyddyn tri am gyfnod o bedwar wythnos. 

Dewiswyd y dysgwr targed hwn gan ei fod yn ddisgybl sydd yn serennu ym mhob maes 

dysgu, fodd bynnag, maent yn ddysgwr dihyder iawn. Yn ystod y cyfnodau arsylwi, arsylwir 

ei bod yn gyndyn i gymryd rhan mewn trafodaethau dosbarth a thrafodaethau grŵp ac yn aml 

yn ofni gofyn cwestiynau neu am gymorth. Credir y gallai hyn effeithio ar ddysgu'r disgybl a 

chred y byddai’n elwa yn fawr iawn o gymorth i wella ei hyder. 

Yn ystod y cyfnod arsylwi a thrwy ddadansoddi gwaith y dysgwr, casglwyd data defnyddiol 

er mwyn creu trosolwg o'r dysgwr targed, fodd bynnag, mae’r canfyddiadau'n gyfyngedig 

gan roedd y disgybl yn absennol am gyfnodau yn ystod y cyfnod ymchwil. 

 



Mathemateg 

Canfuwyd y dull o gasglu samplau o waith yn effeithiol wrth ddadansoddi’r dysgwr targed yn 

y maes mathemateg. Yn ystod y cyfnod ymchwil nid oedd yn bosib cynnal unrhyw 

arsylwadau ar y dysgwr yn ystod gwersi mathemateg. O ganlyniad, daw’r data o lyfrau a 

chofnodion olrhain yn unig. 

Dengys Atodiad 2 sylwad o wers a oedd yn seiliedig ar gynhwysedd. Nod y wers oedd deall 

ystyr cynhwysedd ac i allu darllen cyfyngau yn gywir ar jwg mesur. Seiliwyd y wers ar waith 

grwp a sicrheais i grwpio’r dysgwr gydag aelodau hyderus y dosbarth. Nid oedd y dysgwr 

wedi deall nod y wers ar ddechrau’r wers ac ond daeth i'm sylw hanner ffordd drwy'r wers 

pan euthum at fwrdd y dysgwr i wirio dealltwriaeth y disgyblion. Ymddangosodd y dysgwr 

yn drist ac yn ddihyder ac roedd yn gyndyn i ofyn am gymorth. Ategir hyn gan ymchwil a 

gynhaliwyd i edrych ar sut gall swildod effeithio ar gofyn cwestiynau a cheisio cymorth 

mewn addysg. Dengys yr ymchwil bod gofyn cwestiynau yn broblem enfawr i lawer o 

ddysgwyr ac maent yn aml yn osgoi cymryd rhan yn y mathau hyn o ryngweithio personol o 

ganlyniad i swildod (Rimmer, Good a Harris, 2011). Yn dilyn trafodaeth, llwyddodd y 

dysgwr i weithio o fewn grŵp i gwblhau’r tasgau i safon uchel (Gweler Atodiad 3).   

Yn ogystal, casglwyd samplau o waith amser i gael gwell dealltwriaeth o allu'r dysgwr targed 

yn y maes mathemateg. Dengys y gwaith ( Gweler Atodiad 4) bod y disgybl yn adnabod 

gwahaniaethau mewn amser ar gloc ac yn gallu trosi eiliadau i funudau yn gywir.  

Deallaf fod presenoldeb yn broblem i’r dysgwr targed ac felly seiliwyd fy nghanfyddiadau ar 

ddata o ddwy wers mathemateg yn unig. O ganlyniad, ni allaf wneud dyfarniad ar lefel 

presennol y dysgwr yn y maes mathemateg. 

 



Iaith, Llythrennedd a Chyfathrebu – Cymraeg 

Seiliwyd y data Iaith ar samplau o waith thema yn unig. O ganlyniad i system ffrydio’r ysgol 

dan sylw, nid oeddwn wedi addysgu’r dysgwr targed ar gyfer gwersi Saesneg neu Gymraeg.  

Yn seiliedig ar ddata a gasglwyd o wersi thema, adnabyddir gall y dysgwr targed ffurfio 

llythrennau uchaf a llythrennau isaf yn annibynnol ac yn dangos ymwybyddiaeth gref o 

atalnodau llawn a bylchau rhwng geiriau (Gweler Atodiad 5). Yn ogystal, maent yn medru 

dechrau brawddegau mewn amrywiaeth o ffyrdd yn ei gwaith ac yn defnyddio cysyllteiriau 

wrth ysgrifennu. Fodd bynnag, mae'r dysgwr yn osgoi siarad ac ymateb i eraill yn ystod 

gweithgareddau grŵp ac yn gyndyn i ymuno â gweithgareddau grŵp a arweinir gan oedolion 

neu ddisgyblion.  

Dengys cofnod olrhain o weithgaredd grŵp (Gweler Atodiad 6), diffyg ymrwymiad y dysgwr 

targed i’r wers o ganlyniad i ddiffyg hyder. Gwrthododd y dysgwr cymryd rhan yn y wers 

gan ei bod yn rhy swil i siarad o flaen grŵp o ddisgyblion. Er bod gan y dysgwr dealltwriaeth 

dda o wybodaeth a ddysgwyd yn ystod y wers, nid oedd yn bosib iddi gyflwyno’r wybodaeth 

i weddill y grŵp.  

Yn debyg, ni allaf wneud dyfarniad dibynadwy ar lefel presennol y dysgwr yn y maes iaith, 

llythrennedd a chyfathrebu o ganlyniad i ddiffyg data. Fodd bynnag, credaf y bydd y dysgwr 

yn cyrraedd lefel 4 erbyn blwyddyn 6 os yw’n derbyn cefnogaeth i godi ei hunan-barch a’i 

hyder. Maent yn serennu yn wrth ysgrifennu ac yn dangos ymwybyddiaeth gref o atalnodi a 

gramadeg ond yn wan yn cydweithio a chyflwyno gwybodaeth ar lafar. 

Datblygiad Personol a Chymdeithasol 

Canfuwyd y dull o arsylwi a chreu cofnodion COG yn effeithiol wrth ddadansoddi datblygiad 

personol a chymdeithasol y dysgwr. Arsylwyd effaith diffyg hyder y dysgwr ar waith ac 



ymrwymiad y dysgwr i dasgau yn ystod y cyfnod arsylwi. Dengys y dysgwr diffyg 

brwdfrydedd mewn gwaith grŵp a phartner ac roedd yn ymddangos yn hapusach i weithio’n 

annibynnol ym mhob gwers. Ategir hyn gan fodel ASK Nottigham (2013). Mae agweddau, 

sgiliau a gwybodaeth yn gydrannau hanfodol sydd eu hangen ar gyfer addysgu effeithiol. Fel 

y cyfryw, mae'r tair cydran hyn yn ffurfio’r model ASK. Cefnogwyd Beach (1974, Nodwyd 

yn Fitch a Semb, 1983) pwysigrwydd rôl athro i ddatblygu plentyn yn gyfannol a ddengys 

arsylwadau fideo o ddysgwyr a oedd yn gweithio mewn grwpiau bach fod sgiliau cyfathrebu 

aneffeithiol a diffyg dealltwriaeth yn ymyrryd ar ddysgu. Cefnogwyd hyn gan ddata a 

gasglwyd ar y dysgwr targed. Dangoswyd y canfyddiadau bod diffyg hyder y dysgwr wedi 

amharu ar ddysgu’r dysgwr ac ar allu’r disgybl i gymryd rhan mewn nifer o weithgareddau. 

At hyn, nododd McKnight (1972 Nodwyd yn Fitch a Semb, 1983) ymatebolrwydd athrawon, 

a ddiffiniodd fel cyfuniad o wrando gweithredol ac ymateb priodol, fel cydran bwysig o'r 

model ASK. Mae ymateb priodol yn cynnwys pryder yr athro/athrawes am ddwyochredd yn 

yr ystafell ddosbarth a bod yn sensitif i lafar myfyrwyr ac adborth di-eiriau yn ymwneud â'u 

dysgu. Mae'n cynnwys ymatebion athrawon fel annog a dilyn syniadau, codi cwestiynau 

sylweddol a all fod ag ystod o atebion derbyniol, effaith gadarnhaol, ac annog myfyrwyr i 

ofyn cwestiynau. Cred (McKnight, 1972, Nodwyd yn Fitch a Semb, 1983) fod 

ymatebolrwydd athrawon yn cynyddu cyfle'r dysgwyr i ddeall y cysyniadau sy'n cael eu 

trafod, sy'n debyg i'r cysyniad o "gyfle i ymateb" a gyflwynwyd gan Greenwood et al. (1983, 

Nodwyd yn Fitch a Semb, 1983). 

Adnabyddir effaith diffyg data ar ddod i gasgliad cryf ar lefel presennol y dysgwr targed. O 

ganlyniad i ddiffyg presenoldeb a diffyg trafodaethau gyda’r dysgwr nid oes modd dod i 

gasgliad terfynol ar y dysgwr.  

 

 



 

 

Cynnydd i’r Dyfodol 

Dengys ymchwil gan (Rentfrow a De Vries, 2016), yn ogystal â sgiliau gwybyddol megis 

deallusrwydd neu gof da, bod sgiliau cymdeithasol neu anwybyddol fel dyheadau, hyder a 

phersonoliaeth yn gallu cael effaith bwysig ar lwyddiant gyrfa. Mae sgiliau bywyd hanfodol 

fel hyder, cymhelliant, gwydnwch a chyfathrebu yn gysylltiedig â gwell canlyniadau 

academaidd a gwell rhagolygon yn y gweithle, ac mae pwyslais cynyddol ar eu gwerth, o 

ystyried tueddiadau'r farchnad lafur tuag at Awtomatiaeth (Cullinane, Montacute, 2017). 

Seiliwyd y casgliadau ar ddata cyfyng o ganlyniad i ddiffyg presenoldeb. Er hyn, dengys y 

data patrwm yn ddatblygiad cymdeithasol y dysgwr. O ganlyniad, penderfynwyd y bydd y 

dysgwr yn elwa o gymorth rhyngweithiadau cymdeithasol a hunan-barch. Gall 

gweithgareddau allgyrsiol gyfrannu at ddatblygu'r sgiliau hyn, ond ceir bylchau sylweddol 

rhwng lefel darpariaeth y clybiau a'r gweithgareddau a gofnodir gan yr athrawon, a'r nifer 

gwirioneddol o ddisgyblion. Dengys ymchwil bod 78% o athrawon wedi adrodd bod 

rhaglenni gwirfoddoli ar gael i feithrin sgiliau bywyd, ond dim ond 8% o ddisgyblion sy'n 

dweud eu bod yn cymryd rhan (Cullinane, Montacute, 2017). Dengys ymchwil bod bron i 

ddau o bob pump o bobl ifanc (37%) ddim yn cymryd rhan mewn unrhyw glybiau neu 

weithgareddau. O ganlyniad, mi fydd angen pwyslais enfawr ar gymryd rhan yn yr ysgol. 

Credaf y bydd y dysgwr targed yn elwa o fynychu clwb ‘Cyfeillion am Oes’. Mae’r 

ymyrraeth yn rhan o gyfres o raglenni cyfeillion sy'n anelu at wella sgiliau cydnerth mewn 

plant a lleihau pryder a gwella iechyd meddwl a lles. Mae'r rhaglen yn seiliedig ar therapi 

ymddygiadol gwybyddol a seicoleg gadarnhaol. Ymyriad cyffredinol sy'n seiliedig ar yr 

ysgol yw 'Cyfeillion am Oes', ac mae'n cynnwys 10 – 12 sesiwn wythnosol o un awr yr un. 



Mae'r ymyrraeth yn cael ei gyflwyno ar ffurf grŵp gan athrawon i blant rhwng saith a tair ar 

ddeg mlwydd oed (EIF, 2017).  

Mae'r ymyriad yn defnyddio ymagwedd seiliedig ar chwarae a dysgu drwy brofiad i ddarparu 

sgiliau ymddygiadol gwybyddol mewn modd sy'n briodol i'w datblygiad. Mae'r sesiynau'n 

cynnwys cymysgedd o waith grŵp, chwarae rôl, ymarferion llyfr gwaith, gemau a 

gweithgareddau rhyngweithiol. Cwblheir rhai tasgau gartref gyda theulu'r cyfranogwr er 

mwyn ymarfer sgiliau newydd a ddysgwyd (EIF, 2017).  

Nod y rhaglen yw addysgu sgiliau ymdopi megis deall a rheoli emosiynau er mwyn 

cynorthwyo plant i ymateb i emosiynau anghyfforddus mewn ffyrdd priodol a defnyddiol. 

Dengys canlyniadau’r ymyriad, yn tymor byr, mae gan blant gwell ymwybyddiaeth o'u 

hemosiynau a thechnegau rheoli emosiwn defnyddiol sy'n eu galluogi i ymdopi'n well â 

sefyllfaoedd sy'n peri straen neu'n anghyfforddus. Yn y tymor hwy, bydd plant yn llai tebygol 

o ddatblygu anhwylderau pryder (EIF, 2017).  

I gloi, deallaf fod diffyg data wedi effeithio ar fy nghanfyddiadau yn fawr ac wedi fy 

nghyfyngu i gael golwg gyfannol o’r dysgwr. Fodd bynnag, llwyddais i gasglu ychydig o 

ddata ar y dysgwr er mwyn dod i gasgliad bras iawn. Wrth symud ymlaen, credaf yn gryf y 

byth y dysgwr yn elwa o gymorth cymdeithasol ac emosiynol er mwyn allu gwneud cynnydd 

ym mhob maes dysgu. Credaf y bydd y dysgwr targed yn elw’n fawr o ymyriad fel 

‘Cyfeillion am Oes’ gan y bydd yn rhoi cyfleoedd iddi gyfathrebu a chymdeithasu â 

disgyblion y tu allan i'w grŵp ffrindiau. Yn ychwanegol, bydd yn caniatáu iddi gyfathrebu 

drwy chwarae a thrwy gymryd rhan mewn sefyllfaoedd bob dydd. 

